
KUALA PENYU 3 Jun - “Janganlah tragedi
ini berulang kepada orang lain."

Itulah luzhan Siah Majis, 49, isteri kepada
Allahyarham Hussein Mastor,51 yang ter-
bunuh semalam selepas jambatan Sungai
Mandahan di sini runtuh.

Dia yang asih bersedih berikutan ke-
jadian itu meminta pihak berkuasa tidak
menunggu sehingga berlaku sesuatu tragedi |
untuk mengambil tindakan. |

Katanya, meskipun redha dengan kema-

_ tian suami dan anak lelakinya, Ragzali, 24, dia

meminta supaya di masa akan datang pi-
hak-pihak yang berkenaan menyelesaikan se-
suatu aduan dengan segera.

**Saya tak mahu cari salah siapa, cuma saya
berharap kejadian seumpama ini tidak be-
rulang,” katanya ketika ditemui di rumahnya
di Kampung Kepayan Sken di sini hari ini.

Dalam kejadian kira-kira pukul 7.45 pagi
semalam, Hussein dan Razali terbunuh se-
lepas kereta Perodua Kancil yang mere
naiki terjatuh ke dalam sungai apabila jam-
batan Sungai Mandahan runtuh.

Beberapa jam selepas itu, pelajar Universiti
Malaysia Sabah, Zulhairi Abdul Rahman, 22,
terjatuh ke dalam sungai yang sama selepas
motosikal yang ditunggangnya hilang kawa-
lan ketika melalui jambatan kereta api ber-
hampiran tempat kejadian sebagai laluan
alternatif ke Bangowan.

Siah berkata, dia tidak menyangka kenduri
dan majlis tahlil yang diadakan bagi me-
raikan sanak-saudara Khamis lalu merupa-
kan yang terakhir sebelum pemergian suami
dan anaknya.

*“Ketika kejadian suami saya dan Razali
dalam perjalanan ke Kota Kinabalu untuk
membayar ansuran kereta,” katanya.

Siah yang merupakan kakitangan Hospital
Daerah Kuala Penyu berkata, Razali yang
masih bujang bekerja dengan Syarikat Proton
Edar Kolombong di Kota Kinabalu.




